
Rezime/Abstract

Magistarskim radom pod nazivom “JAVNO-PRIVATNO PARTNERSTVO – POTENCIJALNI FAKTOR RAZVOJA I ULAGANJA
KROZ PROJEKTE NA NIVOU JEDINICA LOKALNE SAMOUPRAVE” se obrađuje ekselantan institut, od velikog
potencijalnog zanačaja za infrastrukturni i dr. razvoj jedinica lokalne samouprave, odnosno realizaciju određenih projekata
na lokalnom nivou. Preduzeta je analiza samog pojma javno-privatnog partnerstva, a u vezi sa istim su istraživani javni
ugovori, javne službe i javna dobra. Determinisanje datoga instituta je izvršeno sa teoretskog aspekta, te podvrgavanjem
analizi legislativnih akata, kako u Bosni i Hercegovini, tako i u susjednim zemljama, određenim zemljama Evropske unije,
te njene legislative. Elaborirane su karakteristike, područje primjene i oblici javno-privatnog partnerstva, te njegova uloga i
značaj, sa posebnim osvrtom na jedinice lokalne samouprave. Izvršena je analiza provedenog anketnog istraživanja na
području općine Tuzla, koja je pledirala na sagledavanje poznavanja datoga instituta, kao i njegove evaluacije kod top
menadžmenta u javnim preduzećima. Izneseni su i rezultati pravne analize slučajeva javno-privatnog partnerstva iz prakse,
kao i jednog ugovornog instrumenta iz Brčko distrikta Bosne i Hercegovine, po kojem je realizovan projekt Centra za
dijalizu. Iz magistarskog rada nedvojbeno proizilazi kako javno-privatno partnerstvo predstavlja značajan potencijalni
faktor razvoja i ulaganja kroz projekte na nivou jedinica lokalne samouprave, uz prethodno donošenje adekvatne pravne
regulative i njene optimalne harmonizacije sa regulativom Evropske unije. Ključne riječi: javno-privatno partnerstvo (JPP),
jedinica lokalne samouprave, javna preduzeća, javne službe, javna dobra

